
TADBIRKORLIK FAOLIYATINI 
RIVOJLANISHINI NAZARIY 
MASALALARI

Abdulxakimov Zuxrali Tursunaliyevich
PhD, Namangan muhandislik-texnologiya instituti
“Iqtisodiyot” kafedrasi dots.nti

Abduraxmonov Sherali Sharifjonovich
Namangan davlat universiteti doktoranti

Annotatsiya: Ushbu maqolada  kichik biznes korxonalari faoliyatini rivojlantirishda yangi innovatsion kichik korxonalarni 
tashkil etishning o‘ziga xos xususiyatlari va nazariy tomonlari bo‘yicha ma’lumotlar berilgan bo‘lib, kichik innovatson korx-
onalardagi innovatsion faoliyatni olti bosqichli sxemasi taklif etilgan.

Kalit so‘zlar: iqtisodiy o‘sish, mintaqalar, potensial, kichik biznes, yalpi ichki mahsulot, kichik innovatsion korxonalar, glob-
allashuv, yangi texnologiya, modernizatsiya, diversifikatsiya, yangi biznes modellar, integratsiya, raqamli texnologiyalar, 
innovatsiyalar, Small and Medium Enterprise.

Abstract: This article provides information on the specific features and theoretical aspects of the organization of new inno-
vative small enterprises in the development of small business enterprises in the regions, as well as a six-stage scheme 
of innovative activities in small innovative enterprises.

Key words: economic growth, regions, potential, small business, gross domestic product, small innovative enterprises, 
globalization, new technologies, modernization, diversification, new business models, integration, digital technologies, 
innovation, small and medium-sized businesses.

Аннотация: В данной статье представлена   информация об особенностях и теоретических аспектах организации 
новых инновационных малых предприятий в развитии малого предпринимательства в регионах, а также шестисту-
пенчатая схема инновационной деятельности на малых инновационных предприятиях.

Ключевые слова: экономический рост, регионы, потенциал, малый бизнес, валовой внутренний продукт, малые 
инновационные предприятия, глобализация, новые технологии, модернизация, диверсификация, новые биз-
нес-модели, интеграция, цифровые технологии, инновации, малое и среднее предпринимательство.

K I R I S H
O‘zbekistonda bozor iqtisodiyoti munosabatlarini shakllanib va rivojlanib borishi sharoitida, mulkchilik shak-

llaridan qat’iy nazar, iqtisodiy islohotlarni amalga oshirish bilan bog‘liq jarayonlarda davlat bilan jamiyat a’zolari 
o‘rtasida yangidan-yangi munosabatlarni shakllanishi sodir bo‘lib, pirovard natijada aholining moddiy-farovon-
ligi va mamlakatning iqtisodiy salohiyatini yanada rivojlanishi uchun zamin tayyorlanadi. Ayniqsa, hozirgi sha-
roitda mahsulot va xizmatlar sifatiga bo‘lgan talab va bunda raqobat munosabatlarining hal qiluvchi ahamiyatga 
ega ekanligi juda ham muhim bo‘lib, bu jarayonga keyingi yillarda O‘zbekistonda ham katta e’tibor berilmoqda.

M A V Z U G A  O I D  A D A B I Y O T L A R N I N G  T A H L I L I
Tadbirkorlik faoliyatida uning funksiyalarini risklar bilan bog‘lagan Richard Cantillon, yangi texnologiyalar 

ta’sirini Joseph Schumpeter,sezilarli risklarga bag‘ishlangan ilmiy tadqiqotlar David McClelland, maksimal 
foyda olishga qaratilgan faoliyat deb Peter Drucker, tadbirkorlikni ijtimoiy-iqtisodiy mexanizmlari bilan Albert 
Shapiro, tadbirkorlarga ta’rif bergan Karl Vesper, yangiliklar yaratuvchi sifatida ta’riflagan olim Robert Xizrich 
Robert Husrichlar tadqiqotlarini misol qilib ko‘rsatish mumkin.

Bundan tashqari esa tadbirkorlik tushunchasi uzoq davrlardan boshlab qo‘llanilib kelingan bo‘lib, ko‘plab 
olimlar tomonidan ta’riflar berilgan. Masalan: R.Kantilon, A.Tyurgo, F.Kene, A.Smit, J.Seylar shular jumlasi-

ishlab chiqarish omillaridan foydalanadi. Tadbirkor yakka mulk egasi, shirkat paylariga ega bo‘lgan shaxslardir 
deb ta’rif berib o‘tgan

T A D Q I Q O T  M E T O D O L O G I YA S I
Olib borilgan izlanishlar natijasida tadbirkorlik faoliyatini nazariy tomondan o‘rgangan olimlar izlanishlariga 

e’tibor qaratilgan bo‘lib, tadbirkor iborasiga berilgan ta’riflarni umumlashtirilgan va tadbirkorlik faoliyatini rivoj-
lanishiga ta’sir etuvchi omillar aniqlashtirilib, guruhlashtirish bo‘yicha ma’lumotlar ham berilgan bo‘lib, bundan 
tashqari tadbirkorlik faoliyati bo‘yicha berilgan ma’lumotlar umumlashtirilib ilmiy tadqiqotlarda keng foydala-
nilgan hamda olimlar tomonidan berilgan ta’riflarga ko‘ra tadbirkorlik faoliyatida yangi texnologiyalarni o‘rni, 
yuqori darajada risk holati tadbirkorlik faoliyati uchun xosligi, har qanday sharoitda yuqori darajada foyda bilan 
chiqishga intilishi kabi o‘ziga xos xususiyatlari alohida ajratib o‘rganilgan.

T A H L I L  V A  N A T I J A L A R
Tadbirkor - bu doimo o‘z ishining fidoiyisi, bilimdonidir. Tadbirkorlik qilish uchun esa nafaqat dastlabki 

bilimni olish balki faoliyati davomida hamisha izlanishda bo‘lishi talab etilib, katta bilimga ega bo‘lish kerak.
Tadbirkor – bu kapital egasi, xususiy ish egasi, uni boshqaradigan ba’zan ko‘pincha xususiy kapital (ish) 

faoliyat ko‘rsatishi birinchi bosqichida mulkdor funksiyasini shaxsiy ishlab chiqarish mehnat faoliyati bilan 
qo‘shib olib boradi. Shu o‘rinda bir qator xorijiy olimlarni “Tadbirkor” tushunchasiga bergan ta’riflarini keltirib 
o‘tish lozim. Jumladan:

■ Richard Cantillon (1725). Tadbirkor – bu risk sharoitida harakat qiluvchi kishi bo‘lib, kapitalni taqdim 
etish funksiyasi tadbirkorlik funksiyasidan farq qiladi;

■ Joseph Schumpeter (1934). Tadbirkor – bu yangi texnologiyalar ishlab chiqadigan novatordir;

■ David McClelland (1961): Tadbirkor – bu sezilarli risk sharoitida harakat qiladigan harakatchan odam;

■ Peter Drucker (1964). Tadbirkor – bu har qanday imkoniyatdan maksimal foyda bilan chiqadigan va uni 
amalga oshirishga harakat qiladigan odamdir;

■ Albert Shapiro (1975). Tadbirkor – bu tashabbus ko‘rsatadigan, ijtimoiy iqtisodiy mexanizmlarni tashkil 
etadigan odam bo‘lib, u noaniqlik sharoitida harakat qilib, yuzaga keladigan muvaffaqiyatsizlikka to‘liq 
javobgarlikni o‘z zimmasiga oladi;

■ Karl Vesper (1980). Tadbirkor iqtisodchi, psixolog, boshqa tadbirkorlar va siyosatchilar nigohida yana 
bir boshqa ko‘rinishida namoyon bo‘ladigan ishbilarmon insondir;

■ Robert Xizrich Robert Husrich (1985). Tadbirkorlik – bu qiymatga ega yangi nimanidir yaratish jara-
yonidir, tadbirkor esa – bularning hammasiga zarur vaqt va kuch sarflaydigan, mukofotga pul va 
erishilgan yutuqdan qoniqish olib, butun moliyaviy, psixologik va ijtimoiy tavakkalchilikni o‘z zimmasiga 
oladigan shaxsdir.

Yuqoridagi iqtisodchi olimlar va iqtisodiy adabiyotlarda keltirilgan ta’rif-tavsiflarni e’tiborga olgan holda 
bizningcha, “Tadbirkor– qonun doirasidagi tadbirkorlik faoliyatini boshlanishining noaniqligi bilan yuzaga kela-
digan barcha tavakkalchilik turlarini o‘z zimmasiga olgan holda minimal yo‘qotishlar hisobiga maksimal foyda 
olish uchun harakat qiladigan xo‘jalik yurituvchi subyekt” –deb ta’rif berish maqsadga muvofiqdir.

Bundan ko‘rinadiki, tadbirkor eng avvalo, tadbirkorlik faoliyatini qanday amalga oshirishni, qanday sha-
roitda amaliy harakat qilishni, tadbirkor oldida uchraydigan to‘siqlarni hal qilish yo‘llarini va qanday yutuqlarga 
erishishni iloji boricha oldindan baholay olishi kerak. Tadbirkordan ishlab chiqarishni tashkil etish hamda mah-
sulot sotish, bozor munosabatlari sharotida yuzaga keladigan aniq sharoitlarni baholash va to‘g‘ri yo‘l tanlashni 
anglab yetish talab etiladi. Chunki, hech kim hech qachon tadbirkorga nima qilishni o‘rgatmaydi, og‘ir paytlarda 
yoniga kelmaydi va bu esa o‘z navbatida har bir tadbirkorni faqat o‘z kuchiga, bilimiga hamda zakovatiga ishon-
ishiga va suyanishiga olib keladi.

O‘zbekiston Respublikasi Prezidentining 2017-yil 7-fevral “O‘zbekiston Respublikasini yanada rivojlantirish 
bo‘yicha Harakatlar strategiyasi to‘g‘risida”gi Farmonida [1] keltirib o‘tilganidek, mamlakatni 2017-2021-yillarda 
rivojlantirishning beshta ustuvor yo‘nalishlari bo‘yicha Harakatlar strategiyasida uy xo‘jaliklarini rivojlantirish, 
har bir oila tadbirkorlik dasturi doirasida fuqarolarda tadbirkorlik ko‘nikmalarini shakllantirish, hududlarda aholi 
tadbirkorligini rivojlantirish maqsad qilingan.

Shu vazifalardan kelib chiqqan holda, xususiy tadbirkorlikni rivojlantirishda eng avvalo mamlakat iqtisodi-
yotida tadbirkorlikning yangi shakllarini joriy etish, raqamli tizimlar asosida faoliyat olib boruvchi obyektlarni 

rivojlantirish maqsadga muvofiqdir. Tadbirkorlik tushunchasi uzoq davrlar boshlab qo‘llanilib kelingan bo‘lib, 
ko‘plab olimlar tomonidan ta’riflar berilgan. Masalan: R.Kantilon, A.Tyurgo, F.Kene, A.Smit, J.Seylar shular 
jumlasidandir. Ye.F.Borisovning fikricha, tadbirkorlik, bu tashabbuskor shaxs bo‘lib, boylik yaratish uchun zarur 
bo‘lgan ishlab chiqarish omillaridan foydalanadi. Tadbirkor yakka mulk egasi, shirkat paylariga ega bo‘lgan 
shaxslardir [4]. M.A.Sajina, G.G. Chibrikovlar esa tadbirkorlikga quyidagicha ta’rif berishgan: Tadbirkor o‘zining 
tashabbuskorligini mehnat va kapital resurslarni tovar va xizmatlarni ishlab chiqarishga umumlashtirgan holda 
ish yuritish bilan bog‘liq bo‘lgan qiyin vazifalarni bajarish uchun qarorlar qabul qiladi [5]. Bizning fikrimizcha, tad-
birkorlik – bu yuqori daromad olish maqsadida ishlab chiqarish yoki xizmat ko‘rsatish sohalariga o‘z mablag‘lari 
yo‘naltirilgan, bu mablag‘lar tadbirkor tomonidan erkin nazorat qilinadigan va erkin ishlatiladigan faoliyat turidir.

1-rasm: Xususiy tadbirkorlik faoliyatining rivojlanishiga ta’sir etuvchi omillar1

1-rasmda keltirilgan omillarning har biriga alohida izoh berish biringcha o‘rinlidir. Korxonalarning yiriklashuv 
tendensiyasi AQSHda yaqin 15-20 yil ichida pasaydi. Bu, asosan, xizmat ko‘rsatish sohasidagi siljishlar bilan 
bog‘liq bo‘lib, bu xizmat ko‘rsatish sohasida faoliyat masshtabini kengaytirish imkoni pastligi bilan belgilanadi. 
Hozirgi paytda xizmat ko‘rsatish sohasidagi kichik korxonalar yirik raqobatchilariga nisbatan ayrim yumushlarni 
samarali tashkil qila olmoqdalar. Bu birinchi navbatda boshqarish tizimining soddaligi va ixchamligi bilan 
bog‘liqdir.

Ayollar ish kuchining iqtisodga kirib kelishi. AQSHda 80 yillarning o‘zidagina 2 mln. ayollar o‘z ish joylarini 
ochdilar. Hozir AQSHda 4,6 mln. korxona ayollarga tegishli bo‘lib, ular mamlakatdagi jami kichik korxonalarning 
30 foizini tashkil etadi. Bu tendensiya davom etsa yaqin kunlarda kichik va xususiy tadbirkorlikda ayollar va 
erkaklar ulushi tenglashadi. Yirik ishlab chiqarishda xodimlarning qisqarishi, ayrim jihatdan demografik omillar 
bilan boglik. Jumladan, “demografik portlash” davrida tug‘ilganlar hozirda 30-40 yoshda, ya’ni o‘z ishini mustaqil 
boshlash yoshiga yetganlar. Bundan tashqari, yirik korxonalarda ish o‘rni uchun kurash, o‘rta bo‘g‘in xodim-
larining qisqartirilishi bevosita xususiy tadbirkorlikning rivojlanishiga ta’sir ko‘rsatadi. Yangi korxonalar ochish 
sur’atini oshirish bu borada AQSHda har yili o‘rtacha 200 mingga yaqin aholi o‘z firmasini ochadi. Ularning 
yarmidan ko‘pi 20 ming AQSH dollaridan kam oborot bilan o‘z faoliyatlarini boshlaydilar. Qariyb 75 foizi o‘z 
firmalarida haftasiga 50 soat ishlaydilar, 25 foizi esa 70 soat va undan ortiq mehnat qiladilar. 2/3 qismi yangi 
biznesni boshlovchilar yangi yoki boshlayotgan kompaniyalar hisoblanadilar. Ya’ni, ular amalda ishlayotgan 
korxonalarni sotib olmay, yangidan o‘zlari xususiy biznesni boshlaydilar. Ularning 80 foizdan ko‘prog‘i o‘z ishla-
rini o‘ta samarali g‘oyalarini emas, balki oddiy ishlarni tartibli hal qilish bilan baholaydilar.

1 Muallif ishlanmasi.

Xulosa sifatida shuni aytish mumkinki, xususiy tadbirkorlik o‘z ko‘lami jihatidan iqtisodiyotni uzluksizligini 
va barqarorligini ta’minlashda katta o‘rin egallaydi. Xususiy tadbirkorlikning iqtisodiyotga ta’sir ko‘lami bir qator 
iqtisodiy, ijtimoiy, madaniy, ma’rifiy va boshqa jihatlarni o‘z ichiga oladi. Iqtisodiy jihatdan muhim bo‘lgan xu su-
siyatlar quyidagilardan iboratdir:

Birinchidan, ish joylarini tashkil etishdagi mavqeyining yuksakligi. O‘tgan davr mobaynida AQSHda kichik 
biznes bo‘yicha boshqarma axborotiga ko‘ra yangi ish o‘rinlarining yarmidan ko‘pi 100 kishidan kam xodimlar 
ishlayotgan korxonalar hissasiga to‘g‘ri keladi. Tez o‘suvchi firmalar yangi firmalarning 27 foizini tashkil etib, ular 
60 foiz yangi ish joylarini hosil qilishda qatnashmoqdalar.

Ikkinchidan, yangi tovarlar va xizmatlarni tatbiq qilish, AQSH milliy fondining hisoblariga ko‘ra, 98 foiz 
yangi mahsulot xususidagi tadqiqotlar kichik biznesda yaratilgan. Bu o‘ta muhim ko‘rsatkichdir. Vaholanki, ular 
mamlakat bo‘yicha izlanishlar va tadqiqotlarga aniq mablag‘ning atigi 5 foizdan kamrog‘ini sarflaydilar. Eng 
yirik kashfiyotlar: xavfsiz ustaralar, elektron soatlar, vertalyotlar, zanglamas po‘lat va boshqa tovralar ko‘lami 
bevosita kichik biznesda yaratilgan.

Uchinchidan, yirik korporatsiyalar ehtiyojini qondirish ularni mahsulotlarini sotish, uni bozor talablari aso-
sida shakllanishida kichik korxonalarning roli kattadir. O‘z navbatida yirik rivojlanuvchan firmalar o‘z iqtisodiy 
strategiyalarida mayda ta’minotchilar bilan aloqa o‘rnatishni samarali hisoblaydilar. Chunki, ular moslashuv-
chanlik xususiyatiga egadir.

To‘rtinchidan, maxsus tovarlar va xizmatlar bilan ta’minlash vazifasi-kichik korxonalar mijozlarining 
o‘zgacha maxsus ehtiyojlarini qondirishda yetakchi o‘rinni egallaydilar. Chunki, birinchidan, maxsus talabning 
ommaviy tusga ega emasligi va uni yirik ishlab chiqarish orqali amalga oshirish samarali bo‘lmasligi sabab 
bo‘lsa, ikkinchidan esa boy xaridorlarning o‘ziga xos istaklarining mavjudligidir.

